
KONSTUI PLIS LOJMAN: GOUVÈNÈ HOCHUL SEKIRIZE NOUVO PWOPOZISYON 
POU FÈ AKSÈ AK PWOPRIYETE KAY PI ABÒDAB NAN TOUT ETA A  

  

Bidjè pou ane fiskal 2026 la pral bay plis pase 500 milyon dola nan nouvo kapital 
eta a pou lojman pou amelyore kominote yo, envesti 100 milyon dola pou 

Kominote ki an Favè Lojman yo, 50 milyon dola pou devlopman pou moun ki gen 
revni miks, kreye yon pwogram pilòt pou koupon pou fanmi ak kay pou adrese 

pwoblèm moun ki sanzabri  
  

Akò bidjè a gen ladann yon estrateji konplè pou pwoteje rèv Ameriken pou vin 
pwopriyetè kay la  

  
Dekouraje envestisè enstitisyonèl yo pou yo pa achte kay pou yon sèl fanmi ak 

pou de fanmi atravè eta a  
  

50 milyon dola pou konstwi premye kay, 40 milyon dola pou pwoteje pwopriyetè 
kay yo kont sezi imobilye, 50 milyon dola pou elaji pwogram rezistans ak 

rekiperasyon pou pwopriyetè kay yo apre tanpèt  
  

Debloke kredi taks ak ankourajman pou konstwi plis opòtinite lojman abòdab  
  
  

Gouvènè Kathy Hochul jodi a te jwenn nouvo pwopozisyon pou fè pwopriyete kay pi 
abòdab pou fanmi yo nan tout eta a. Kòm yon pati nan Bidjè Ane Fiskal 2026 la, 
Gouvènè Hochul te anonse plis pase 500 milyon dola nan nouvo finansman eta pou 
lojman ki pral ede kominote yo tankou Syracuse, sa gen ladan l yon envestisman 100 
milyon dola pou Kominote ki an Favè Lojman yo pou finanse pwojè enfrastrikti enpòtan 
pou sipòte devlopman lojman, 50 milyon dola pou ankouraje devlopman lojman pou 
moun ki gen revni miks nan kominote Nò Eta yo, 50 milyon dola pou premye ane 
Pwogram Bon pou Aksè ak Lojman (Housing Access Voucher Program) an pou ede 
fwaye ki nan sitiyasyon sanzabri oswa ki an risk pou yo vin sanzabri iminan, ak 50 
milyon dola pou konstwi kay pou kòmanse ki pi abòdab, pou site inisyativ lojman sa yo 
sèlman. Bidjè ane fiskal 2026 la konplete pake lojman istorik Gouvènè a ki te pase ane 
pase a ansanm ak efò kontinyèl li yo pou kreye oswa prezève 100,000 kay abòdab nan 
senk ane.  
  



"Yon kay ki an sekirite e abòdab se yon dwa fondamantal pou tout moun, epi sèl fason 
pou ede Nouyòkè yo reyalize rèv Ameriken pou yo vin pwopriyetè kay yo se bati plis 
lojman epi sipòte kominote lokal nou yo", Gouvènè Hochul te deklare. "Bidjè ane fiskal 
2026 mwen an konsantre sou fè eta a pi abòdab e sa gen ladan l fè li pi fasil pou achte 
yon kay epi envesti plis nan Kominote ki an Favè Lojman nou yo, tankou Syracuse, pou 
Nouyòkè ki travay di yo gen plis opòtinite pou yo rete nan kominote yo renmen yo."  
  
Konte Onondaga se episant otowout semi-kondiktè ki travèse Nò Eta Nouyòk la, 
ankouraje pa chwa istorik Micron te fè pou Clay kòm lye mega fabrikasyon li a, sa ki 
pral pote plis pase 50,000 djòb nan rejyon an pandan de pwochen deseni yo. 
Envestisman Micron nan reprezante yon opòtinite enkwayab pou chanje trajektwa 
ekonomi rejyonal la ak ekonomi nò eta a – epi pou premye fwa nan plizyè deseni, Nò 
Eta Nouyòk pral konstate yon kwasans ekonomik ak popilasyon dirab gras ak 
envestisman sa a. Yo estime ke plis pase 30,000 inite lojman pral nesesè pandan 
deseni k ap vini an nan Nouyòk Santral, anplis sa mache a ta nòmalman gen demand 
akòz kwasans sa a.  
  
Nouyòk Santral pa poukont li. GlobalFoundries nan Rejyon Kapital la ak konpayi chèn 
apwovizyònman semi-kondiktè tankou Edwards Vacuum, TTM, Menlo Micro te chwazi 
Eta Nouyòk tou pou grandi epi kreye plizyè milye djòb. Lòt konpayi tankou Chobani nan 
Mohawk Valley ak fairlife nan Finger Lakes pral kreye plis pase 1,200 djòb tou. Aksè a 
lojman se yon eleman enpòtan pou siksè yo.  
  
Komisè Biwo Renouvèlman Kay ak Kominote Eta Nouyòk (New York State Homes 
and Community Renewal, HCR) la, RuthAnne Visnauskas, te deklare "Tout moun 
Nouyòk merite yon kay yo kapab peye pou yo rele pa yo. Se poutèt sa Eta a angaje l 
pou l itilize tout zouti ki nan bwat zouti li pandan n ap konbat kriz lojman an. 
Envestisman sa yo, ki gen ladan yon pwogram pilòt bon pou lojman, 500 milyon dola 
nan kapital eta pou lojman, ak ankourajman fiskal, pral amelyore abòdablite. Nouvo 
règleman yo, tankou dekouraje envestisè enstitisyonèl yo, pral amelyore pwoteksyon 
pou achtè kay tankou sa yo ki nan Syracuse ak atravè eta a. Mèsi Gouvènè Hochul pou 
lidèchip solid li nan domèn lojman abòdab la."  
  
Kreye Fon Pwovizyon 100 milyon dola pou Lojman Eta Nouyòk  
Gouvènè Hochul te siyen Dekrè Egzekitif 30 lan nan jiyè 2023 ki te kreye Pwogram 
Kominote an Favè Lojman, ki rekonèt ak rekonpanse minisipalite k ap travay aktivman 
pou debloke potansyèl lojman yo epi ankouraje lòt moun pou yo suiv egzanp. Nan Bidjè 
adpote ane fiskal 2025 Eta a, Gouvènè Hochul te fè deziyasyon "Kominote an Favè 
Lojman" yon kondisyon pou jwenn aksè jiska 650 milyon dola nan pwogram 
diskresyonè Eta a. Jiska prezan, prèske 470 lokalite te soumèt lèt entansyon, epi 300 
minisipalite ki soti toupatou nan Eta Nouyòk te resevwa sètifikasyon ki an Favè Lojman. 
Pou sipòte plis lokalite k ap fè pati yo pou abòde kriz lojman an, Gouvènè Hochul ap 
kreye yon fon pou Pwovizyon pou Lojman 100 milyon dola pou Kominote an Favè 
Lojman ki sètifye pou ede ak pwojè enfrastrikti enpòtan ki nesesè pou kreye nouvo 
lojman, tankou amelyorasyon enfrastrikti egou ak dlo.  
  



Bay Kominote yo Asistans Teknik pou Vin an Favè Lojman  
San resous, kèk kominote ka pa gen kapasite pou konsepsyon ak adopte politik pou 
lojman tankou plan jeneral, mizajou tèks sou repatisyon teritwa ak pwosedi otorizasyon 
senplifye. Pou ede asire ke plis lokalite ki vle ankouraje kwasans lojman gen kapasite 
pou fè sa, Gouvènè Hochul pral bay 5.25 milyon dola nan nouvo finansman sibvansyon 
pou ofri asistans teknik bay kominote k ap chèche ankouraje kwasans lojman ak 
devlopman minisipal ki asosye yo.  
  
Lanse Premye Fon Prè Renouvlab pou Revni Miks Eta Nouyòk  
Avèk gwo envestisman ekonomik k ap vini nan nò Eta Nouyòk, tankou envestisman 100 
milya dola Micron nan Clay, eta a kontinye bezwen yon apwòch tout sa ki pi wo a pou 
rezèv lojman an pou abòde bezwen lojman epi fè ak kwasans anplwa. Twò souvan, 
sepandan, kominote nò eta yo pa gen zouti pou kreye lojman pou lokasyon revni miks, 
sa ki kite anpil devlopman pare pou pèmi men yo pa kapab jwenn finansman. Pou 
konble diferans sa a epi debloke plis lojman, Gouvènè Hochul ap lanse premye fon prè 
renouvlab Eta a pou ankouraje devlopman lokasyon ki gen revni miks andeyò Vil 
Nouyòk. Avèk yon envestisman 50 milyon dola eta a, fon an pral konble mank ki genyen 
nan finansman konstriksyon lè li bay yon fòm kapital ki pi ba pri ak pi fleksib pase sa ki 
jeneralman disponib nan finansman mache. Finansman an pral renouvlab ak otonòm pi 
devan atravè ranbousman lè pwojè yo te konvèti nan finansman pèmanan apre 
konstriksyon.  
  
Pwogram Pilòt Koupon Aksè ak Lojman  
Kòm yon pati nan bidjè ane fiskal 2026 la, Gouvènè Hochul ap envesti 50 milyon dola 
pou premye ane yon pwogram pilòt katran pou koupon finanse pa eta pou fanmi ki 
sanzabri oswa fanmi ki an risk iminan pou pèdi lojman yo. Koupon yo ap disponib pou 
kay ki fè 50 pousan nan revni mwayen zòn nan. HCR pral administre pwogram nan 
atravè patnè lokal yo deyò Vil Nouyòk, avèk Prezèvasyon ak Devlopman Lojman 
(Housing Preservation and Development, HPD) NYC ak/oswa Otorite Lojman Vil 
Nouyòk (New York Housing Authority, NYCHA) k ap administre pwogram nan Vil 
Nouyòk. Koupon yo pral yon nouvo zouti enpòtan pou ede Nouyòkè yo chape oswa 
evite sitiyasyon sanzabri ak ensekirite lojman.  
  
Bay kay an demaraj yo finansman pou inovasyon  
Souvan, kay ke mache a ap konstwi nan epòk sa pi gwo epi se poutèt sa yo mwens 
abòdab pase yon kay demaraj tradisyonèl. Yon mank rezèv kay ki pi piti ak abòdab ki 
limite mobilite mache a, sa ki anpeche jèn fanmi yo vin pwopriyetè kay ak granmoun aje 
Nouyòk yo ale viv nan kay ki pi piti. Gouvènè Hochul te garanti 50 milyon dola nan 
finansman kapital pou ankouraje konstriksyon plis kay demaraj, ki gen ladan apwòch 
inovan nan ka konstriksyon kay tankou itilizasyon konstriksyon prefabrike ak modilè.  
  
40 milyon dola pou Sipòte Pwogram Pwoteksyon Pwopriyetè Kay (Homeowner 
Protection Program, HOPP)  
Pwogram Pwoteksyon Pwopriyetè Kay la se yon rezo òganizasyon konsèy sou lojman 
ak sèvis legal ki kouvri tout eta a, k ap sèvi chak konte nan Nouyòk. Rezo a bay sèvis 
esansyèl pou pwopriyetè kay ki an risk k ap lite pou kenbe lojman yo epi evite sezi 



imobilye. HOPP se yon defans nan premye liy lan tou nan katye k ap vin pi jantrifye, 
pou ede anpeche fwod ak vòl pou pwopriyetè kay ki vilnerab yo. Finansman sa a pral 
asire ke rezo sa a ka kontinye sèvi plizyè milye pwopriyetè kay, prezève plizyè milyon 
dola nan ekite epi estabilize kominote yo.  
  
Ogmante epi Ranfòse Pwogram Rezistans ak Preparasyon yo  
Evènman move tan yo kite pwopriyetè kay Nouyòk yo nan bezwen reparasyon ijan ak 
mezi rezistans alontèm. Gouvènè Hochul te sekirize 50 milyon dola nan nouvo 
finansman pou Pwogram Repons Rapid pou Reparasyon Kay (Rapid Response Home 
Repair Program) ak Pwogram Renovasyon ki Rezistan (Resilient Retrofits Program), ki 
te bay asistans vital, ede plis pase 1,300 pwopriyetè kay jiska prezan rekipere epi 
prepare pou katastwòf alavni.  
  
Dekouraje envestisè enstitisyonèl yo pou yo pa achte kay pou yon sèl ak kay pou 
de fanmi yo  
Nan nivo nasyonal, konpayi kapital envestisman up posede plis pase 500,000 kay. 
Dapre kèk estimasyon, konpayi kapital envestisman yo prevwa posede jiska 40 pousan 
nan mache lokasyon pou yon sèl fanmi an 2030. Lè gwo envestisè yo kenbe yon pati ki 
pa pwopòsyonèl nan yon mache lojman lokal sa retire opòtinite pou pwopriyetè kay yo, 
sa ki agrave rate ki egziste deja ak ogmante pri pou rès kay yo sou mache a. Moun ki 
achte kay pou premye fwa ak moun ki gen revni ba oswa modere santi onsekans sa yo 
yon fason ki pi entans.  
  
Pou ede bay tout moun menm chans epi ogmante opòtinite pou moun ak fanmi òdinè 
yo pou achte yon kay, Gouvènè Hochul te siyen lejislasyon pou dekouraje gwo antite 
envestisman yo ki posede 10+ kay pou yon sèl fanmi ak kay pou de fanmi epi ki aji kòm 
yon fidisyè pou omwen 30 milyon dola aktif anba jesyon nan achte kay pou yon sèl 
fanmi ak kay pou de fanmi an mas, epi yo pral egzije yon peryòd datant 90 jou pou 
envestisè enstitisyonèl yo fè yon òf sou kay pou yon sèl fanmi oswa kay pou de fanmi 
yo.  
  
Entèdiksyon an ta aplike tou pou yon antite ki resevwa finansman nan men yon 
envestisè enstitisyonèl ki anba pwoteksyon, otreman ki sou fòm yon ipotèk estanda. Yo 
ta egzante òganizasyon san bi likratif yo, bank fonsyè yo, fidisi fonsyè kominotè yo, ak 
vant sezi imobilye yo. Avèk aplikasyon lwa Avoka Jeneral Eta Nouyòk la, antite ki anba 
pwoteksyon ki vyole peryòd datant lan ta sibi penalite 250,000 dola, ak penalite 10,000 
dola si yo pa bay avi ki nesesè yo.  
  
Anplis de sa, Gouvènè Hochul te siyen yon lejislasyon pou entèdi envestisè 
enstitisyonèl yo reklame dediksyon taks sou depresyasyon pou kay pou yon sèl fanmi 
ak kay pou de fanmi, oswa reklame dediksyon enterè anrapò ak kay sa yo, pou 
dekouraje akimilasyon kay pou yon sèl fanmi ak kay pou de fanmi pou yo. Lejislasyon 
an egzije tou pou Depatman Deta (Department of State, DOS) Nouyòk la bay avi lè y ap 
etabli yon "zòn sesasyon ak abstansyon" kote pwopriyetè kay ki chwazi pou yo anba 
pwoteksyon yo entèdi pou yo mande yo vann kay yo. Egzijans avi yo ap egzije pou 



enfòmasyon sou zòn nan afiche sou sit entènèt DOS la lè yo etabli yon zòn epi chak 
ane yo mete l nan yon jounal lokal nan zòn nan.  
  
Ranfòse lwa ak règleman pou konbat diskriminasyon nan kad evalyasyon kay  
Pou anpil Nouyòkè, pi gwo envestisman yo ak byen ki gen plis valè yo se kay pa yo. 
Kay bay fanmi yo yon kote ki an sekirite pou viv ak yon opòtinite pou konstwi richès 
jenerasyonèl. Pandan twò lontan, prejije nan kad evalyasyon ki omniprezan nan endistri 
lojman an te prive fanmi koulè yo opòtinite sa a yon fason enjis, sa ki elaji aksè ak 
pwopriyete ak eka chès rasyal. Gouvènè Hochul te jwenn yon akò sou yon lejislasyon ki 
pral fè li yon vyolasyon Lwa sou Dwa Moun nan Eta a pou fè diskriminasyon lè y ap bay 
evalyasyon byen imobilye oswa lè y ap rann sèvis sa yo disponib. Lwa a pral pèmèt 
DOS bay evalyatè yo amann pou vyolasyon, anplis lòt remèd ki deja egziste yo, kote 
mwatye nan amann sa yo pral nan yon fon pou sipòte aplikasyon lwa sou lojman jis. 
Gouvènè Hochul pral pran tou lòt aksyon administratif pou divèsifye mendèv evalyatè 
yo.  
  
Kreye yon ankourajman taks pou achtè kay ki abòdab  
Menm lè yo devlope kay yo nan objektif tout eksprè pou yo vann bay moun ki gen revni 
ki ba ak modere, evalyasyon taks sou pwopriyete lokal yo evalye kay yo nan valè 
machand kijis, sa ki reprezante defi pou kreye kay ke achtè kay sa yo kapab achte. 
Gouvènè a te garanti yon ankourajman taks sou pwopriyete abòdab pou achtè kay nan 
k ap patisipe nan nivo lokal pou kay ki bati ak asistans ki soti nan men antite 
gouvènmantal yo, òganizasyon san bi likratif yo, bank fidisi yo, oswa fidisi kominotè yo, 
epi ke yo vann bay moun ki gen revni ba ak modere yo. Sa a pral ede moun k ap achte 
kay sa yo lè yo fè rèv yo pou vin gen aksè ak pwopriyete kay vin pi posib lè yo diminye 
depans yo epi ogmante rezèv kay sa yo.  
  
Double Kredi pou Lojman Revni Fèb Eta Nouyòk la chak ane  
Enspire sou pwogram federal kredi enpo pou lojman revni fèb (Low Income Housing 
Tax Credit Program), pwogram kredi enpo pou lojman revni fèb Eta Nouyòk (State Low 
Income Housing Tax Credit Program, SLHIC) te pwomilge an 2000 ak jwe yon wòl 
esansyèl nan devlopman lojman pou fwaye ki gen revni fèb ak mwayen. Gouvènè 
Hochul ap bati sou siksè sa a lè li mete yon lejislasyon nan Bidjè Adopte a pou double 
kantite kredi taks ki disponib chak ane atravè pwogram SLIHC la, sa ki fè li tounen pi 
gwo pwogram kredi taks pou lojman pou moun ki gen revni fvèb nan Etazini. Aksyon sa 
a sèlman pral jenere plis pase 210 milyon dola nan envestisman prive nan lojman 
abòdab chak ane.  
  
Debloke Kredi Taks Istorik lè yo Dekouple ak Elaji Elijibilite  
Kounye a, lwa Eta Nouyòk egzije kredi Taks Istorik Federal ak Eta pou yo makonnen 
ansanm ak menm envestisè a epi yo disponib sèlman nan sèten sektè resansman. 
Faktè sa yo bese valè ekonomik tou de kredi taks yo e san nesesite retire envestisman 
nan pwojè lojman, yon pwoblèm ki te sitou grav nan kominote nò Eta Nouyòk yo. 
Gouvènè Hochul te siyen yon lejislasyon ki ka debloke valè maksimòm kredi taks yo lè li 
pèmèt transfere kredi Eta a bay yon antite diferan de kredi federal la, epi lè li elimine 
egzijans kalifikasyon pou zòn resansman an pou lojman abòdab.  



  
Otorize Kominote yo pou Reyamenaj Pwopriyete Vid yo pou tounen Lojman  
Anpil minisipalite ap lite ak bilding vid ak abandone ki nan yon eta delabremam siyifikatif 
nan katye ki manke kondisyon ekonomik lokal ki nesesè pou ankouraje reyamenajman 
atravè sektè prive a. An konsekans, envestisman ki nesesè pou reyamenaje pwopriyete 
sa yo ka depase valè yo ak mank finansman ki lakòz anpèchman reyabilitasyon 
pwopriyete. Pou ede kominote yo konbat pwopriyete vid yo epi revitalize katye yo, 
Gouvènè Hochul te garanti yon akò pou otorize lokalite atravè eta a pou adopte yon 
egzanpsyon taks pou ankouraje reyamenajman pwopriyete sa yo pou fè yo tounen kay 
abòdab.  
  
Agenda Lojman Gouvènè Hochul la  

Gouvènè Hochul angaje l pou l abòde kriz lojman Nouyòk la epi fè eta a vin pi abòdab 
ak pi fasil pou tout Nouyòkè yo. Nan kad Bidjè Ane Fiskal 2025 la, Gouvènè a te jwenn 
yon akò enpòtan pou ogmante rezèv lojman Nouyòk la atravè nouvo ankourajman taks 
pou kominote nan Nò Eta yo, nouvo ankourajman ak soulajman ki soti nan kèk 
restriksyon Eta enpoze pou kreye plis lojman nan Vil Nouyòk, yon fon kapital 500 milyon 
dola pou konstwi 15,000 nouvo kay sou pwopriyete eta a, yon lòt 600 milyon dola nan 
finansman pou sipòte yon varyete devlopman lojman nan tout eta a ak nouvo 
pwoteksyon pou lokatè pwopriyetè yo. Anplis de sa, nan kad Bidjè Ane Fiskal 2023 
Adopte a, Gouvènè a te anonse yon Plan Lojman senkan, 25 milya dola pou kreye 
oswa prezève 100,000 kay abòdab nan tout eta a, ki gen ladan 10,000 ki gen sèvis sipò 
pou popilasyon vilnerab yo, plis elektrifikasyon yon lòt 50,000 kay. Yo te kreye oswa 
konsève prèske 60,000 kay jiska dat.  
  

Bidjè adopte ane fiskal 2025 la te ranfòse tou Pwogram Kominote ki an Favè Lojman 
(Pro-Housing Community Program) ke Gouvènè a te lanse an 2023. Sètifikasyon 
Kominote an Favè Lojman an se yon egzijans kounye a pou lokalite yo jwenn aksè ak 
jiska 650 milyon dola nan finansman opsyonèl. Kounye a, gen plis pase 300 kominote ki 
te sètifye, ki enkli vil Syracuse.  

